
Pages valaisannes

Istoire deu Grou Belle

Ein 1790, l'ayavé eu tzaté de Monta on
ségnieu deu mon de Schiner. Sta charogne

govèrnavé to le distri. L'are d'on
tzin et d'on crue que to le mondo s'ein
gruzavé. Lou poure paysan qu'alanvan
veindrè nessaquié à la fare ou eu mar-
tchia dévavan payé on (Ira (droit) po ein-
tretenin sta guedra. Fotavé de lé z'amein-
ii po tré to émein, suto po lé bagarré.
On delon, dou Vodelein se rolliévan à

gran cou de vucrlé (bâton) dra découté
la cura de Trétorein. On, volavé que
lusse itau eingueuja avué na vatze. Ein
même tein, passé à tzévau le syndic de
la Voude Lié. L'are on Belle, d'on grou
et d'on gran que le l'an bataya le Grou
Belle. Sisse se, seuté bâ d'i su sa rouga
(jument), vin sépara mou dou batailleu
et bin lou tèrtéla et yeu di d'ita bin
Iranquilo se volanvan pa atrapa n'amein-
Ja de Schiner.

Se même nué, Schiner l'a dza apra cein,
et, s'é de que quan acrosséra mon Belle,
saré vuéro l'a cotéré de se méssa (mêler)
oe cein. Le demècro d'aprè, mon Belle va
bâ à Monta avué sa rouga bin tcherdgia
"e frui (fromage) d'i pe Deli Fréta. Schiner

einveuyé on garde amassa sa rouga
°u bin l'a faire payé na bala ameinda.
¦vernein mon Belle n'avé pa preu ardzein
su lui, l'an pra sa rouga. Sisse se, grindzo
emein, va conta cein à tui thieu que l'a
emeontrau. Thieusse se se son ballia le
¦no et tui l'on po I'atro. Pè mié dzo, l'aran
•li pe d'einto le tzaté.

Peindein que le ségnieu dinavé, mon
Belle va reclama sa rouga. L'an pa volu
la lui reindré. Sisse se eintrè pè farce
dein le palo yau le ségnieu dinavé avué

na fondoi (fondue) de frui robau à

Belle.
¦—¦ Mon ségnieu venio oncor'on cou vô

démanda ma rouga.
— Na... na... que répon Schiner. Vô

n'ava pa fauta de vô méssa de cein que
vô z'arvuardé pa, et, vèzo onco vô fotré
u'ameinda que saré salaye.

— Ah ah vô ne vola pa me reindré
ma rouga

Mon Grou Belle, fou de radze, seuté
lié decouté Schiner. buessé bâ d'on cou
de poin su la trabla tan que lé z'achété
et le caquelon l'an seutau ein l'ai et l'a
onco démontait la trabla. Si cou de poin
le l'an avui d'i pe l'ifueu. Ein même tein
mou paysan de la Vallé. mueni de triquo
seuton dein le tzaté.

Schiner l'a zu na poire monstra. Coudié
fotré le can pe na parta masquaye aprè
ava reçu on cou de pia eu déra tan que
sa pèrruqua l'a volau via. Se nué, Schiner
l'é alau se catchié lié pè Sein Mueri vè
l'âtre ségnieu. L'a itau le déra de sta
sarta qui; n'ussan zu pèr eintie. L'ate pa
itau on bue n'afairé.

Cein nô fai vè que lou Vodelein son pa
izeu et se Iasson pa faire. Ein reconniés-
seiuce, le distri l'a fai on monumein à se

Belle. Sa téta l'é campaye su na groussa
guernie (pierre) eu bè muatein de la
place dra decouté le bui (bassin) à la
Voude Lié. On en fai pa mé tan de thieu
omo eintie. /. R.

YVERDON

